
I. PËRMBLEDHJE EKZEKUTIVE 	 
Lufta kundër korrupsionit është prioritet i qeverisë shqiptare. Angazhimi në forcimin e kuadrit institucional, strategjik, ligjor dhe operacional në fushën antikorrupsion ka çuar drejt hartimit, miratimit dhe aplikimit të instrumenteve konkrete kundër korrupsionit me qasje parandaluese dhe ndëshkuese.  
Ministria e Financave dhe Ekonomisë hartoi dhe miratoi një instrument me karakter parandalues në luftën kundër korrupsionit: Planin e Integritetit të institucionit, të miratuar me urdhrin e Ministrit të Financave dhe Ekonomisë nr.40, datë 09.02.2022.
Plani i Integritetit të Ministrisë së Financave dhe Ekonomisë është një instrument i luftës kundër korrupsionit, i cili ka të parashikuar masa të identifikuara në 10 fusha të përgjegjësisë institucionale të ministrisë.  
Plani i Integritetit përmban masa të karakterit rregullator e operacional, dhe për të cilat janë parashikuar ndërhyrje (aktivitete) përkundrejt çdo risku të evidentuar. Njësitë përgjegjëse për zbatimin e tyre janë drejtoritë e Ministrisë së Financave dhe Ekonomisë si dhe grupe institucionale pune. Afati i zbatimit të këtij Plani Integriteti është deri në vitin 2023.  
Raporti i monitorimit për zbatimin e Planit të Integritetit 2022, jep të dhëna për objektivat dhe masat institucionale të parashikuara në Planin e Integritetit të Ministrisë së Financave dhe Ekonomisë për periudhën e kërkuar, për statusin e zbatimit të tyre, informacionin për buxhetin, problematikat e hasura në zbatimin e tyre, përmban të dhëna për veprimtarinë operacionale të njësive (drejtorive) të brendshme kontribuese, referuar hartimit dhe plotësimit të kuadrit rregullator të brendshëm rregullator, burimeve njerëzore dhe profesionale si dhe transparencën dhe komunikimin me grupet e interesuara. 
Për vitin 2022, Plani i Integritetit ka të parashikuar për zbatim 27 masa për të cilat janë planifikuar kryerja e 27 aktivitete, sipas fushave të veprimtarisë së MFE.
Nga monitorimi rezulton se përgjatë vitit 2022, në totalin prej 27 masash, janë zbatuar 21 masa, 5 prej tyre kanë mbetur në proces dhe 1 masë nuk është realizuar.  

Përmes këtij raporti synohet:
· Përmirësimi dhe forcimi i integritetit të institucionit të Ministrisë së Financave dhe Ekonomisë nëpërmjet miratimit dhe zbatimit të kuadrit të nevojshëm rregullator për çështje të veçanta të integritetit si dhe gjithashtu të miratimit dhe përmirësimit të kuadrit të brendshëm institucional në menaxhimin e integritetit në institucional.  
· Mirëfunksionimi i administratës të institucionit të Ministrisë së Financave dhe Ekonomisë nëpërmjet vendosjes së linjave të qarta hierarkike, sanksionimit të një procedure të qartë të të gjitha proceseve të punës në njësitë e ministrisë, forcimit të kapaciteteve njerëzore e profesionale të fushës por edhe rekrutimin e stafit në mungesë në përputhje me strukturën dhe organikën në fuqi të ministrisë.  
· Rritja dhe përmirësimi i transparencës dhe veprimtarisë së institucionit të Ministrisë së së Financave dhe Ekonomisë, kundrejt grupeve të interesit dhe publikut nëpërmjet zbatimit dhe përdorimit të instrumenteve të të drejtës së informimit, konsultimit publik, të tjera forma të bashkëveprimit aktiv institucion të interesuar.  

II. QASJA VLERËSUESE
Raporti i monitorimit të zbatimit të Planit të Integritetit të Ministrisë së Financave dhe Ekonomisë, përmban një analizë të përgjithshme të kuadrit rregullator mbi aspekte të integritetit dhe performancës në MFE, Raporti i monitorimit të zbatimit të Planit të Integritetit të Ministrisë së Financave dhe Ekonomisë, përmban një analizë të përgjithshme të zbatueshmërisë dhe progresit të vitit 2022, për aktivitete dhe masa të kuadrit rregullator, të performancës institucionale për ti rezistuar shkeljeve të integritetit si dhe çështje të organizimi dhe funksionimit të strukturave teknike të Ministrisë së Financave dhe Ekonomisë.  

III. METODOLOGJIA E VLERËSIMIT
Ky raport është hartuar në bazë të kontributit të 10 drejtorive dhe strukturave teknike në Ministrinë e së Financave dhe Ekonomisë, për të cilat ka pasur të parashikuar masa për zbatim për vitin 2022 dhe ecuri e deritanishme e tyre. Raporti përmban një analizë sintezë cilësore dhe sasiore të kontributit të tyre. Analiza cilësore e këtij raporti bazohet në vlerësimin institucional të kuadrit organizativ, funksional dhe operacional të tyre. Analiza sasiore e këtij raporti bazohet në vlerësimin e të dhënave statistikore të strukturave/njësive kontribuuese.  
 
IV. MBLEDHJA DHE ANALIZA E TË DHËNAVE
Të dhënat e këtij raporti janë grumbulluar nga Koordinatori i Integritetit të Ministrisë së Financave dhe Ekonomisë, në përmbushje të rolit të tij, si struktura e posaçme përgjegjëse për mbledhjen, analizën e informacionit, si edhe për hartimin e raportit të monitorimit. Koordinatori i Integritetit i raporton titullarit të institucionit mbi ecurinë e zbatimit të Planit të Integritetit. Titullari i institucionit merr masa për garantimin e zbatimit të Planit të Integritetit dhe adresimin e problematikave të mundshme.

Këto të dhëna janë raportuar nga përfaqësuesit e njësive kontribuese në këtë raport, të cilat janë:
· Drejtoria e Përgjithshme e Buxhetit dhe Borxhit Publik;
· Drejtoria e Menaxhimit të investimeve;
· Drejtoria e Harmonizimit Fiskal;
· Drejtoria e Avokatit të Tatimpaguesit;
· Drejtoria e Auditimit të Brendshëm;
· Drejtoria e Inspektimit Financiar Publik;
· Drejtoria e Apelimit Tatimor;
· Drejtoria e Përgjithshme Ekonomike dhe Shërbimeve Mbështetëse;
· Drejtoria e Koncesioneve;  
· Drejtoria e Fondit Kombëtar;
· Koordinatori për Konsultimin Publik;  

Mbledhja e informacionit nga këto njësi është kryer nëpërmjet plotësimit të aneksit të këtij raporti. Secila njësi ka raportuar mbi: hapat e ndërmarrë dhe statusin e realizimit të tyre për çdo masë të parashikuar për zbatim për periudhën; akte dhe dokumenta të hartuara (verifikueshmëria) e të dhënave; rekomandime dhe konkluzione. 
Draft-raporti i hartuar është konsultuar me njësitë përgjegjëse për zbatim dhe raportim. Përpara publikimit, draft-raporti është miratuar nga Ministri i Drejtësisë. 
 
V. GJETJET E RAPORTIT

Përmes këtij raporti synohet:
· Përmirësimi dhe forcimi i integritetit të institucionit të Ministrisë së Financave dhe Ekonomisë nëpërmjet miratimit dhe zbatimit të kuadrit të nevojshëm rregullator për çështje të veçanta të integritetit si dhe gjithashtu të miratimit dhe përmirësimit të kuadrit të brendshëm institucional në menaxhimin e integritetit në institucional.  
· Mirëfunksionimi i administratës të institucionit të Ministrisë së Financave dhe Ekonomisë nëpërmjet vendosjes së linjave të qarta hierarkike, sanksionimit të një procedure të qartë të të gjitha proceseve të punës në njësitë e ministrisë, forcimit të kapaciteteve njerëzore e profesionale të fushës por edhe rekrutimin e stafit në mungesë në përputhje me strukturën dhe organikën në fuqi të ministrisë.  
· Rritja dhe përmirësimi i transparencës dhe veprimtarisë së institucionit të Ministrisë së së Financave dhe Ekonomisë, kundrejt grupeve të interesit dhe publikut nëpërmjet zbatimit dhe përdorimit të instrumenteve të të drejtës së informimit, konsultimit publik, të tjera forma të bashkëveprimit aktiv institucion të interesuar.  

Njësitë raportuese janë strukturat që prodhojnë raporte apo janë subjekt i auditimeve dhe kontrolleve, si dhe funksionet e koordinatorit të drejtës së informimit dhe ai i konsultimit publik.  








	Masat dhe Aktivitetet 
	Realizimi i Masave dhe Aktiviteteve 

	
	Masa dhe 
aktivitete të 
parashikuara për vitin 2022 
	Masa dhe aktivitete 
plotësisht të realizuara 
	Masa dhe 
aktiviteteve 
pjesërisht të realizuara 
	Masa  dhe 
aktivitete të parealizuara 

	Masa/ 
Aktivitete 
	27 
	21 
	5
	1


 

Për këtë periudhë monitorimi, janar-dhjetor 2022, Ministria ka siguruar trasparencë të plotë dhe të mirë për aktivitetin e saj operacional dhe organizativ. 
Ministria e Financave dhe Ekonomisë ka publikur në faqën zyrtare të tij programin e trasparencës dhe regjistrin e kërkesave, me linqet e mëposhtëm: 
https://financa.gov.al/wp-content/uploads/2022/11/Programi_transparences_Tetor-2022.doc
https://financa.gov.al/wp-content/uploads/2023/02/REGJISTRI-i-KERKESAVE-janar-2023.docx


· Në lidhje me riskun për realizimin joefektiv apo jo me eficencë të koordinimit të aktiviteteve të menaxhimit të borxhit me politikat monetare dhe ato fiskale, mosrealizimin në kohë dhe me cilësi të Strategjisë Afatmesme të Borxhit apo sigurimit jo në kohë të financimeve të nevojshme për projektet e investimit si dhe mbështetjeve buxhetore:
U rishikua Ligji që rregullon borxhin shtetëror, huamarrjen shtetërore dhe garancitë shtetërore të huasë/Dr.Borxhit. 
Është përgatitur Strategjia Afamesme e Menaxhimit te Borxhit 2022-2026 mbështetur në analizat dhe ushtrimet e realizuara për këtë qellim, duke shfrytëzuar të gjithë burimet e jashtme. 
Analizim i tregut, informimi dhe transparencë kundrejt tregut të brendshëm.

· Në lidhje me riskun për mosrealizimi në kohë të draftimit të akteve ligjore dhe nënligjore në përputhje me matricën e akteve të miratuar nga Këshilli Ministrave, si dhe mosrealizimin e të ardhurave nga tatimet dhe doganat sipas parashikimeve, nga Drejtoria e Harmonizimit Fiskal:
Është përcaktuar një kalendari të brendshëm i aprovuar nga Titullari dhe monitoruar në bazë javore. Bashkërendimi i punës për përgatitjen e kalendarit me drejtoritë e tjera (si psh me Drejtorinë Juridike). 
Përmirësimi i metodologjisë së parashikimit; monitorim dhe dhe ndërveprim me administratën fiskale, si dhe kontakte të vazhdueshme me ministritë e linjës.

· Në lidhje me riskun e mungesës së burimeve njerëzore të njësisë, mungesës së kapaciteteve të nevojshme profesionale për të siguruar cilësinë e misioneve të inspektimit, pasi inspektorët financiarë nuk zotërojnë aftësi profesionale apo eksperiencë në fusha specifike të inspektimit, risku i përgjegjshmërisë dhe integritetit të inspektorëve financiarë publikë, që lidhet me veprimet apo mosveprimet e tyre dhe riskut të mosnjohjes nga publiku mbi Drejtorinë e Inspektimit Financiar Publik dhe veprimtarinë e saj:

Në pamundësi të plotësimit të vendeve vakante, për shkak të ristrukturimit të Institucionit, janë angazhuar në kryerjen e inspektimeve inspektorë të jashtëm.  
Është realizuar Analiza e nevojave për trajnim duke trajnuar stafin e DIFP në drejtim të rritjes sa kapaciteteve, në përputhje me nevojat e evidentuara (trajnuar mbi kontrollin financiar dhe performancën me Fondet e BE-së). 
Drejtori i DIFP kryen monitorimin e inspektimeve, bën vlerësimin e cilësisë për cdo inspektim të kryer. 
Në faqen zyrtare të MFE është publikuar informacioni i përditësuar mbi veprimtarinë e inspektimit dhe inspektimet e kryera si dhe janë bërë takime me Drejtues të Strukturave të Auditit në disa institucione.

· Në lidhje me riskun e mospranimit të dhuratave, favoreve etj, që ndikojnë ose duket sikur ndikojnë në paanësinë e kryerjes së detyrës, apo janë ose duket sikur janë shpërblim për mënyrën e kryerjes se detyrës zyrtare nga Audituesit e Brendshëm:
Gjatë vitit 2022, janë zhvilluar seanca trajnimi për të gjithë stafin teknik të MFE-së në bashkërendim dhe planifikim të sektorit të Burimeve Njerëzore me ASPA.  ASPA, ka zhvilluar trajnimin "Menaxhimi i etikës dhe planet e integritetit në administratën publike", në të cilin morrën pjesë përfaqësues të MFE, ku u trajnuan për çështje që lidhen me integritetin, veçanërisht me Kodin Etik Ministror, legjislacionin dhe kuadrin për integritetin dhe kundër korrupsionit.

· Në lidhje me riskun e nivelit të  kualifikimit dhe përditësimit të stafit  të Drejtorisë së Apelimit Tatimor, me ndryshimet në legjislacion si dhe gjykimi profesional i ankimeve administrative, përfshirë zbatimin e njëjtë dhe efektiv të ligjit, respektimi i të drejtave të tatimpaguesit dhe unifikimi i qëndrimeve të DAT:

Janë zhvilluar trajnime të vazhdueshme për legjislacionin tatimor, me Qendrën e Trajnimit të Administratës Tatimore dhe Doganore, QTATD) 
Janë plotësuar vendet të lira në strukturën e Drejtorisë së Apelimit Tatimor me punonjës me përvojë në fushën e fiskut.
Është evidentuar niveli profesional i çdo punonjësi dhe ndarja e detyrave dhe ankimeve sipas nivelit respektiv.

· Në lidhje me riskun e Informacionit jo të plotë  përsa i përket Kontratave Koncesionare, sipas sektoreve nga Autoritet Kontraktuese:  

Janë përgatitur shkresa/e-mail të vazhdueshme, ku MFE ka kërkuar nga Autoritetet Kontraktuese plotësimin e te gjitha qelizave të 4 Anekseve të Raportimit periodik ne zbatim të Udhëzimit nr. 35, datë 12.12.2019.

-          Në lidhje me riskun e procesit të sinjalizimeve dhe mbrojtjen e sinjalizuesve: 

Janë sensibilizuar punonjësit e MFE-së dhe janë vendosur afishimet.      
  
·      Në lidhje me rikun për konsultimin publik:
Në funksion të rritjes së cilësisë së procesit të konsultimit publik të akteve rregullatore, për  rritjen e funksionalitetit të Regjistrit Elektronik të Njoftimit dhe Konsultimit Publik, institucioni jonë ka paraqitur në Kryeministri listën e grupeve potenciale të interesit, të konsultimit publik për tu publikuar në Regjistrin Elektronik të Njoftimit dhe Konsultimit Publik.

Gjithashtu ju informojmë se janë marrë masat e nevojshme që kordinatori për konsultim publik në Ministrinë e Financave dhe Ekonomisë të sigurojë publikimin e paketës së plotë të dokumentacionit për çdo konsultim publik. Vlerësohet se proçesi i konsultimit publik, ka patur përmirësime ku projektaktet e publikuara në Regjistrin Elektronik gjatë vitit 2022, kanë shënuar rritje të frekuencës së konsultimit publik dhe të indeksit të cilësisë. Krahasuar me vitet e shkuara, në Rregjistrin Elektronik për Konsultimet Publike ka pasur më pak komente nga qytetarë dhe grupe interesi.   

Ministria e Financave dhe Ekonomisë, ka publikuar pas proçesit të konsultimit publik të projekt-akteve si më poshtë detajuar, edhe raportet përkatëse individuale për rezultatet e konsultimit publik për secilin projektakt të publikuar në Regjistër, duke specifikuar dhe bërë transparente: Kohëzgjatjen e përgjithshme të konsultimeve publike në 20 ditë pune; Metodat e konsultimit të përdorura, të tilla si: konsultimet elektronike (Regjistri Elektronik, posta elektronike, faqet e internetit, Takimet publike, Takimet online etj; Palët e interesuara, qoftë organizata apo individë, të cilët kanë dhënë komente/kontribut në konsultimet publike përmes metodave të ndryshme të konsultimit, gjatë gjithë procesit si edhe pasqyrën e komenteve të pranuara me arsyetimin e komenteve të pranuara apo refuzuara. 
 
VI. KONKLUZIONE DHE REKOMANDIME 
Ky raport monitorimi është kryer në përputhje me metodologjinë e monitorimit të instrumentit plan integriteti dhe të hartimit të raportit të monitorimit.  

Në përmbyllje të këtij raporti monitorimi për vitin 2022, të gjetjeve që ky dokument na ofron, të të dhënave analitike që drejtoritë kanë raportuar dhe të analizës së kryer, rezulton se: 
· Ministria e Financave dhe Ekonomisë ka vijuar me zbatimin e planit të integritetit.  
· Ka përmirësime në koordinimin dhe projektimin e nismave dhe iniciativave, për të siguruar bashkëpunime edhe për institucionet e varësisë së ministrisë. 
· Garantuar transparencë e plotë dhe ofrim i informacioneve mbi aktivitetin e ministrisë për publikun e gjerë nëpërmjet faqes së internetit www.financa.gov.al.   
  

VII. HAPA TË TJERA 
· Të vijohet me zbatimin dhe raportimin e masave dhe angazhimeve, si: në fushën e burimeve njerëzore; të analizohet, në çdo rast para paraqitjes së kërkesave për plotësimin e vendeve të lira të punës, gjendja e vendimeve të formës së prerë për rikthimin në vendin e punës. 
· Të propozohen masa konkrete, përfshirë dhe ato disiplinore për persona që kanë dhënë vendime largimi nga puna, të cilat janë cilësuar si të paligjshme, për rastet e shfuqizimeve të vendimeve të largimit nga puna. 
· Të plotësohen të gjitha vakancat e evidentuara në çdo drejtori. 
 

VIII. ANEKS 
· Aneksi i raportimit të informacionit nga njësitë kontribuuese.
 
 
Statusi i zbatimit të Planit të Integritetit

Sales	[VALUE] % 
18.51%
3.7%

Të realizuara	Të realizuara pjesërisht	Të Parealizuara	77.7	14.8	7.4	

